
1« Zhù Xiù và à a scola »

RACONTU 1

Ghjè a fine di a statina in un paisolu di China.
Hà da ripiglià a scola prestu.
Dipoi qualchì ghjornu, Zhù Xiù hè inchieta.
Hà sei anni a zitella è pè a prima volta, hà da andà à a scola.

RACONTU 2

Dipoi ch’ella hè nata, Zhù Xiù hè u so nome.
Li tocca, avà, à sceglie un nome scularu.
Oghje, Zhù Xiù hè à pusà à mezu à i so camarati in a so classa nova.
A maestra dumanda à ogni zitellu di prisentà si.
Li tuccarà à dà li u so nome novu à Zhù Xiù.
Chì penseru !

RACONTU 3

Quandu tocca à ella, a maestra li dumanda :
« È tù, Zhù Xiù, chì nome ai sceltu ?
A zitelletta s’infiara è sussura :
- Ùn aghju ancu sceltu, o maè.
- Ùn face nunda, risponde quella, u ci diciarai quandè tù l’avarai sceltu. »
Si compie a cena è Sognu di Tigru, u fratellone di Zhù Xiù, ùn ne
finisce di cuntà a so ghjurnata mentre chì a zitella si stà zitta è muta.

RACONTU 4

Tandu, i so genitori intarroganu à Zhù Xiù.
Li spieca ella, ch’ùn hà pussutu dà u so nome novu à a maestra.
« Ùn hè nunda, l’avemu da sceglie inseme dice Lotu Celestu, a
mamma di Zhù Xiù, chì pensi di Felicità Serena ?
- O di Sicretu di Ventu o di Tonu di Sera ? prupone u so babbu.
- Ma nò ! grida Sognu di Tigru, u fratellu, Ochju di Sarpu l’avemu da chjamà !
- Iscia ! Quessa po nò ! stridanu tutti di core Zhù Xiù è i so genitori.
Tandu, Zhù Xiù piglia a parolla :
- È s’o sciglia Ghjattu di Ghjada ?

